
«Россия Федерациясенең аерым закон актларына үзгәрешләр кертү турында» 2024 елның 26 декабрендәге 499-ФЗ номерлы Федераль закон (алга таба – 499-ФЗ номерлы Федераль закон) белән «Авыл хуҗалыгы җирләренең уңдырышлылыгын тәэмин итүне дәүләт җайга салуы турында» 1998 елның 16 июлендәге 101-ФЗ номерлы Федераль законга Авыл хуҗалыгы җирләре дәүләт реестрын алып бару һәм Авыл хуҗалыгы җирләре һәм авыл хуҗалыгын алып бару өчен файдаланыла торган яисә бирелгән башка категория җирләр составындагы җир кишәрлекләре турындагы бердәм федераль дәүләт мәгълүмат системасының (алга таба – Бердәм федераль дәүләт мәгълүмат системасы) эшләү мәсьәләләрен җайга салу өлешендә үзгәрешләр кертелде.
Закон проекты белән «Авыл хуҗалыгы җирләренең уңдырышлылыгы турында» 2001 елның 24 гыйнварындагы 595 номерлы Татарстан Республикасы Законына Бердәм федераль дәүләт мәгълүмат системасына багышланган 152 статья өстәргә һәм әлеге системада кирәкле мәгълүмат Татарстан Республикасы Министрлар Кабинеты тарафыннан вәкаләт бирелгән Татарстан Республикасы башкарма хакимияте органы тарафыннан тапшырыла дип билгеләргә тәкъдим ителә.
Моннан тыш, 499-ФЗ номерлы Федераль закон белән 2026 елның 1 мартыннан Авыл хуҗалыгы җирләре дәүләт реестрын алып бару Бердәм федераль дәүләт мәгълүмат системасында гамәлгә ашырылачак дип билгеләнде. Закон проекты белән шундый ук нигезләмәне «Авыл хуҗалыгы җирләренең уңдырышлылыгы турында» 2001 елның 24 гыйнварындагы 595 номерлы Татарстан Республикасы Законының 151 статьясында беркетергә тәкъдим ителә.
Шулай ук закон проектында федераль законнарның җир кишәрлекләре хокукына ия булучыларның хокукларын һәм вазыйфаларын билгеләү                   (499-ФЗ номерлы Федераль закон), шулай ук кулланыла торган терминологияне төзәтү (499-ФЗ номерлы Федераль закон, «Пестицидлар һәм агрохимикатлар белән хәвефсез эш итү турында» Федераль законның 1 статьясына үзгәреш кертү хакында» 2024 елның 28 декабрендәге 553-ФЗ номерлы Федераль закон) өлешендәге үзгәрешләрен чагылдырырга тәкъдим ителә.


